
Na osnovu čl. 28. stav (8) pod a) i 72. Zakona o javnim nabavkama (“Službeni glasnik BiH”, broj:
39/14), te Odluke o izboru najpovoljnijeg ponuđača, broj: 01/I-11-3-1037-2/15 od 21.04.2015. godine, donesene
po provedenom pregovaračkom postupku, bez objave obavještenja o nabavci, Zavod zdravstvenog osiguranja i
reosiguranja Federacije BiH, zastupan po direktorici Agić Novki, dipl.ecc (u daljem tekstu: Naručilac) i
,,CO.MEDPROM'' D.O.O.  Banja Luka, zastupan po direktoru, Stanivuković Željku (u daljem tekstu:
Isporučilac), zaključuju

U G O V O R

o nabavci odnosno isporuci lijeka INN ifosfamid inj. 500 mg i 1000 mg

Član 1.

Naručilac se obavezuje da će izvršiti nabavku, a Isporučilac da će izvršiti isporuku lijeka INN ifosfamid
inj. 500 mg i 1000 mg -u daljem tekstu: lijek, saglasno količini utvrđenoj u Tenderskoj dokumentaciji za nabavku
lijeka INN ifosfamid, putem pregovaračkog postupka, bez objave obavještenja o nabavci, br. 01/I-11-3-847-6/15
od 06.04.2015.godine i 01/I-11-3-912-1/15 od 09.04.2015.godine ( u daljem tekstu: tenderska dokumentacija) i
cijeni lijeka preciziranoj u ponudi i to:

 Predmet ugovora (lijek INN ifosfamid) sa količinom i cijenom – kao u tabeli:
r.b. ATC Naziv i opis predmeta

nabavke
Oblik Jedinica

mjere/jačina
Ukupna količina

za oblik
Cijena po
jedinici

mjere bez
PDV-a

Ukupna cijena
bez PDV-a

-1- -2- -3- -4- -5- -6- -7- -8-

1 L01AA06002 ifosfamid inj 500 mg 100
37,00 3.700,00

2 L01AA06003 ifosfamid inj. 1000 mg 1500 48,60 72.900,00
UKUPNA CIJENA BEZ PDV-a 76.600,00

POPUST_______% 0.00

UKUPNA CIJENA SA POPUSTOM BEZ PDV-a 76.600,00

Proizvođački naziv za proizvode iz stavki 1. i 2.: HOLOXAN, proizvođač: BAXTER AG.

Cijene su prihvatljive za ovaj ugovorni organ i iste će biti nepromjenljive tokom cijelog perioda trajanja
ugovora.

Član 2.

Isporučilac se obavezuje da će:
- lijek biti isporučen saglasno vrsti, obliku, jačini i količini određenoj u narudžbi Naručioca;
- računajući od datuma isporuke, do isteka propisanog roka upotrebe lijeka, preostati najmanje 2/3

vremena;
- vršiti obaveznu kontrolu svake serije lijekova u Kontrolnoj laboratoriji u sastavu Agencije ili drugoj

ovlaštenoj laboratoriji angažovanoj od strane Agencije, obezbijediti certifikat o redovnoj kontroli
uvezene serije lijeka od strane proizvođača i da će svaka serija registrovanih lijekova biti označena

karakterističnim znakom (broj akta kojim se dozvoljava stavljanje lijeka u promet u Bosni i
Hercegovini),

- lijekovi biti označeni saglasno odredbi člana 71. Zakona o lijekovima i medicinskim sredstvima
(,,Službeni glasnik BiH'', broj: 58/08) i saglasno odredbama  Pravilnika o sadržaju i načinu
označavanja vanjskog i unutrašnjeg pakovanja lijeka (,,Službeni glasnik BiH'' , broj: 40/10) i

- od prve isporuke, po prvoj narudžbi nakon zaključivanja ugovora, do zadnje isporuke po posljednjoj
narudžbi, u svakom trenutku raspolagati sa zalihama lijekova u količini potrebnoj za mjesec dana u
odnosu na ugovorene količine.

Isporučilac je obavezan da prilikom svake isporuke lijeka, licu ovlaštenom za prijem isporuke, preda
potvrdu kojom jamči da je isporuka lijeka saglasna stavu 1. ovog člana.

Potvrdu iz stava 2.ovog člana Isporučilac sačinjava u dva primjerka.

Član 3.

Isporučilac se obavezuje da će, saglasno ponudi i tački VI tenderske dokumentacije, isporuku vršiti
sukcesivno u roku od 5 dana od dana prijema narudžbe.

U slučaju kašnjenja u isporuci lijeka, do kojeg je došlo krivicom isporučioca, isti će platiti ugovornu kaznu
u skladu sa Zakonom o obligacionim odnosima u iznosu od 1% naručene robe, za svaki dan kašnjenja do urednog
ispunjenja, s tim da ukupan iznos ugovorene kazne ne može preći 10% od ukupne ugovorene vrijednosti
robe/lijeka koji je predmet narudžbe. Isporučilac je dužan platiti ugovorenu kaznu u roku od 7 (sedam) dana od
dana prijema zahtjeva za plaćanje od Naručioca.
Naručilac neće naplatiti ugovorenu kaznu ukoliko je, do kašnjenja došlo usljed više sile.
Pod višom silom se podrazumijeva slučaj kada ispunjenje obaveze postane nemoguće zbog vanrednih vanjskih
događaja na koje Isporučilac nije mogao uticati, niti ih predvidjeti.

Član 4.

Isporučilac se obavezuje da će, saglasno tački VII tenderske dokumentacije,  isporuku izvršiti u
zdravstvenim ustanovama na teritoriji Federacije Bosne i Hercegovine i to:

1. Klinički centar Univerziteta u Sarajevu
2. Univerzitetsko-klinički centar Tuzla
3. Klinička bolnica Mostar
4. Kantonalna bolnica Bihać
5. Kantonalna bolnica Zenica
6. Županijska bolnica Livno

Član 5.

Narudžbu, sa specifikacijom za mjesto isporuke, iz člana 4. ovog ugovora, ispostavlja Naručilac.

Kopiju narudžbe, odmah po ispostavljanju, Naručilac dostavlja na mjesto isporuke iz člana 4. ovog
ugovora.

O isporuci lijeka po narudžbi, u cjelosti, predstavnik zdravstvene ustanove iz člana 4. ovog ugovora,
ovlašten od strane direktora zdravstvene ustanove i predstavnik Isporučioca, sačinjavaju zapisnik u kome se
konstatuje da je, isporuka izvršena saglasno narudžbi Naručioca i u skladu sa čl.1-4 ovog ugovora. Zapisnik

mora sadržavati broj narudžbe, sve stavke, šifre, nazive i jačine lijeka precizirane u narudžbi, kao i količinu lijeka
koja je isporučena.

Zapisnik iz stava 3. ovog člana koji potpisuju predstavnik zdravstvene ustanove  i predstavnik Isporučioca,
sačinjava se istovremeno sa isporukom – prijemom isporuke, u 3 (tri) primjerka. Po jedan primjerak zapisnika
zadržavaju Isporučilac i zdravstvena ustanova, a treći primjerak, sa jednim primjerkom potvrde iz člana 2 .stav 3.
ovog ugovora, Isporučilac dostavlja Naručiocu, istog, a najkasnije narednog dana, putem fax-a. Kopiju zapisnika
iz stava 3 ovog člana, Isporučilac dostavlja Naručiocu, i uz fakturu.

Član 6.

Naručilac se obavezuje da će za količine lijeka, isporučenih saglasno narudžbi, čl. 1-4 ovog ugovora i
cijeni iz ponude, doznačiti na račun Isporučioca pripadajući iznos u KM, najkasnije u roku od 90 dana od dana
prijema fakture, sa otpremnicom, potvrdom iz člana 2.stav 3. ovog ugovora i zapisnikom iz člana 5. stav 3  ovog
ugovora, u kome je konstatovano da u vezi sa izvršenom isporukom nema primjedbi (isporuka saglasna  narudžbi
Naručioca i u skladu sa čl. 1-4 ovog ugovora).

Član 7.

Ukoliko se u  zapisniku iz člana 5. stav 3. ovog ugovora, utvrdi da isporuka lijeka , nije izvršena saglasno
narudžbi Naručioca i u skladu sa čl. 1-4 ovog ugovora, po jedan primjerak zapisnika zadržavaju Isporučilac i
zdravstvena ustanova, a treći primjerak zapisnika, lice ovlašteno za prijem isporuke, istog, a najkasnije narednog
dana, putem fax-a, dostavlja Naručiocu.

U zapisniku iz prethodnog stava precizno se navodi koja/koje od obaveza Isporučioca, iz čl. 1-4 ovog
ugovora, nije/nisu uredno izvršena/izvršene i u čemu se sastoji manjkavost/nedostatak u isporuci.

U slučaju iz stava 1. ovog člana, Isporučilac je obavezan, u roku od 5 (pet) dana od dana izvršene
isporuke, otkloniti manjkavosti u isporuci na način primjeren uočenom nedostatku.

Ukoliko Isporučilac postupi u skladu sa prethodnim stavom, Naručilac će doznačiti na račun Isporučioca,
pripadajuči iznos u KM, najkasnije u roku od 90 dana od dana prijema fakture, sa otpremnicom, potvrdom iz
člana 2 .stav 3. ovog ugovora i zapisnikom u kome se konstatuje da su nedostaci otklonjeni, te da je isporuka
lijeka, saglasna  narudžbi Naručioca i u skladu sa čl. 1-4 ovog ugovora.

Za zapisnik iz stava 4.  ovog člana važe odredbe člana 5.  st. 3.,4., i 5.  ovog ugovora.

Član 8.

Ukoliko u roku iz člana 7. stav 3. ovog ugovora, Isporučilac ne otkloni manjkavosti u isporuci lijeka,
precizirane u zapisniku iz člana 7. stav 1. ovog ugovora, Naručilac će pristupiti jednostranom raskidanju ugovora
odnosno realizaciji bankarske garancije.

Ukoliko manjkavosti u isporuci nisu uočene prilikom prijema isporuke, nego u toku korištenja lijeka , lice
ovlašteno za prijem isporuke i lice koje je uočilo manjkavost isporuke, istog dana, sačinjavaju zapisnik (u 3
primjerka), u kome se precizno navodi o kakvom se nedostatku/nedostatcima radi, potpisuju zapisnik i istog, a
najkasnije narednog dana od dana izrade zapisnika, isti dostavljaju Isporučiocu i Naručiocu, putem fax-a.

U slučaju iz prethodnog stava, Naručilac će pristupiti jednostranom raskidanju ugovora odnosno
realizaciji bankarske garancije, ako je u zapisniku iz stava 2. ovog člana utvrđena povreda ugovorenih obaveza

Isporučioca, iz čl. 1-4 ovog ugovora i ako od dana prijema isporuke sa nedostatkom/nedostatcima, do dana
izrade zapisnika iz stava 2. ovog člana, nije proteklo više od 60 dana, pod uslovom da Isporučilac nije:

- u roku od 5 (pet) dana od dana prijema zapisnika iz stava 2. ovog člana, na primjeren način otklonio
manjkavost/manjkavosti ili

- u roku iz prethodne alineje, u pisanoj formi, izložio činjenice-argumente kojima se dokazuje da
predmetna isporuka nema nedostatka/nedostataka odnosno da je saglasna čl. 1-4 ovog ugovora.

Akt iz stava 3. alineja druga ovog člana, Isporučilac je obavezan istovremeno dostaviti putem
fax-a Naručiocu, i licu ovlaštenom za prijem isporuke u odnosnoj zdravstvenoj ustanovi.

Ukoliko se, u roku od 5 (pet) dana od dana dostavljanja akta Isporučioca, saglasno st. 3. alineja druga i
4. ovog člana, zdravstvena ustanova i Isporučilac ne usaglase o činjenici da li postoji/postoje  ili ne postoji/ne
postoje  manjkavost/manjkavosti precizirana/precizirane u zapisniku iz stava 2. ovog člana, spor će se rješavati
na način predviđen u članu 13. ovog ugovora.

Ukoliko se, u roku iz prethodnog stava, u zapisniku koji sačinjavaju (u 3 primjerka), Isporučilac i lice
ovlašteno za prijem isporuke, konstatuje da nije bilo nedostatka/nedostataka, postupiće se saglasno odredbi člana
6.  ovog ugovora.

Član 9.

U skladu sa  tačkom XVI tenderske dokumentacije, Isporučilac je obavezan da dostavi garanciju za
uredno izvršenje ugovora u formi bezuslovne bankovne garancije, koju je isporučiocu izdala poslovna banka na
iznos izračunat saglasno stavu 3. ovog člana.

Bezuslovna bankovna garancija iz stava 1. ovog člana je priložena uz ovaj ugovor i smatra se sastavnim
dijelom istog.

Iznos bezuslovne bankovne garancije je 7.660,00 KM, što je 10% ukupne vrijednosti od 76.600,00 KM,
utvrđene ovim ugovorom.

Bezuslovna bankovna garancija važi do isteka perioda na koji je zaključen ugovor odnosno do isporuke
ukupne količine lijeka, precizirane u članu 1. ovog ugovora.

Ukoliko se, saglasno odredbama ovog ugovora, steknu uslovi za realizaciju bezuslovne bankovne
garancije - za jednostrano raskidanje ugovora od strane Naručioca, realizovaće se bezuslovna bankovna
garancija odnosno jednostrano će se raskinuti ugovor.

Član 10.

Naručilac će realizovati/aktivirati bezuslovnu bankovnu garanciju odnosno jednostrano će raskinuti ugovor,
pod uslovom  da Isporučilac ne izvrši isporuku lijekova, iz člana 1. ugovora i ne osigura dobro izvršenje ovog
ugovora na način i u skladu kako je istim utvrđeno.

Realizacijom odnosno aktiviranjem bezuslovne bankovne garancije pokriva se naknada štete i troškova koje
može imati Naručilac s tim da pokriće iz bankovne garancije ne oslobađa Isporučioca odgovornosti sve do
namirenja stvarne štete, saglasno odredbama Zakona o obligacionim odnosima (,,Službene novine Federacije
BiH’’,br.2/92,13/93,13/94 i 29/03).



6

Član 11.

Isporučilac može jednostrano raskinuti ugovor  pod uslovom  da Naručilac ne izvrši svoje obaveze plaćanja
u roku utvrđenom u članu 6. ovog ugovora.

Član 12.

Kod raskidanja ugovora obje ugovorne strane (Naručilac i Isporučilac) imaju pravo zahtijevati naknadu
stvarne štete, a saglasno odredbama Zakona o obligacionim odnosima.

Član 13.

Eventualna sporna pitanja u primjeni ovog ugovora, Naručilac i Isporučilac će rješavati sporazumno,
saglasno odredbama ovog ugovora, tenderske dokumentacije , ponude i u skladu sa važećim propisima.

U slučaju da se sporazum ne postigne, spor će rješavati nadležni sud u Sarajevu.

Član 14.

Isporučilac nema pravo da zapošljava, u svrhu izvršenja ugovora, fizička i pravna lica koja su učestvovala
u pripremi tenderske dokumentacije ili su bila u svojstvu člana ili stručnog lica koje je angažovala komisija za
nabavke, najmanje šest mjeseci po zaključenju ugovora, odnosno od početka raelizacije ugovora.

Član 15.

Ugovor se zaključuje na period od 5(pet) mjeseci od zaključenja ugovora odnosno do isporuke ukupne
količine lijeka, saglasno članu 1.ovog ugovora.

Član 16.

Ovaj ugovor sačinjen je u 4 (četiri) istovjetna primjerka, od kojih svaka ugovorna strana zadržava po 2
(dva) primjerka.

,,CO.MEDPROM'' D.O.O.  BANJA LUKA Zavod zdravstvenog osiguranja
i reosiguranja Federacije BiH,

D i r e k t o r D i r e k t o r

Željko Stanivuković Agić Novka, dipl.ecc.

Broj: ___________ Broj: 01/I-11-3-1037-5/15
Sarajevo, ______ 2015. godine Sarajevo, 27.04.2015. godine


